
 

 

 

              

  

 

 

Polisi Cwricwlwm 

      

Pennaeth – Bethan Davies 

GWELEDIGAETH YR YSGOL 

Fod pob plentyn sydd yn mynychu Ysgol Tremeirchion yn cael mynediad llawn i Cwricwlwm  

Ysgol Tremeirchion. Sicrhewn fel Un Teulu gyda’n gilydd y cychwyn gorau phosib a Sylfaen gadarn  

mewn amgylchedd hapus, diogel, gofalgar a christnogol; mewn awyrgylch naturiol, ysgogol a heriol; hyn oll  

er mwyn sicrhau bod y dysgwyr yn cyrraedd eu llawn potensial ac yn ddysgwyr gydol oes.  

Rhown cyfleoedd a phrofiadau eang a chytbwys, profiadau wrth wneud, defnyddio ein  

hardal leol a holl rhanddeiliad yr Ysgol a’r gymuned. 

Drwy fo yn Un teulu gyda’n gilydd ac yn dysgu a thyfu gyda’n gilydd fe fydd yn rhoi gwreiddiau cadarn, chwilfrydedd a 

brwdfrydedd i’n dysgwyr fod yn  

• Ddysgwyr uchelgeisiol a galluog               

• Cyfranwyr mentrus a chreadigol 

• Ddinasyddion Egwyddorol a Gwybodus 

• Unigolion Iach a Hyderus 

 



 

 

Drwy ein Gweledigaeth : 

• Bydd Ysgol Tremeirchion yn ysgol hapus, ofalgar a chroesawgar, sy’n meithrin disgyblion iach a hyderus. 

• Drwy barchu pawb a phopeth, rydym yn creu dinasyddion sy’n egwyddorol, moesol a gwybodus. 

• Gosodir disgwyliadau uchel ar ddysgwyr er mwyn cyrraedd eu llawn potensial a dod yn gyfranogwyr mentrus 

a chreadigol.   

• Bydd gwerthoedd ac ethos Cristnogol yr ysgol yn sylfaen gadarn i fagu disgyblion sy’n uchelgeisiol a galluog, 

fydd yn aelodau gwerthfawr o’r gymuned ehangach. 

Nod:  

I gyrraedd ein gweledigaeth rhaid cynllunio Cwricwlwm sy’n mynd i helpu’r plant i gyflawni’r 4 prif ddiben.   

Mae’r Polisi hwn yn esbonio beth fydd ffocws ein cwricwlwm yn Ysgol Tremeirchion. Mi fydd yr Ysgol yn cynllunio yn 

erbyn y 6 Maes Dysgu a Phrofiad ar ddatganiadau o’r hyn sydd yn bwysig, ond y 4 diben fydd yn gyrru’r cwricwlwm 

ymlaen gyda’r sgiliau allweddol yn sylfaen i bob agwedd o’r cwricwlwm. Rydym am i’n disgyblion fwynhau eu dysgu, 

cyfrannu i’w dysgu ac i gymryd cyfrifoldeb dros eu dysgu. Er mwyn meithrin hyn, byddwn yn cynnig 

• profiadau addysgol eang a pherthnasol ar gyfer pob un o’n dysgwyr,  

• yn gofalu am iechyd a lles plant a staff yr ysgol,  

• yn gwrando ac ymateb i lais y plentyn,  

• yn gofalu am ein hamgylchedd, 

• yn datblygu meddylfryd twf y plant 

• yn manteisio o ddysgu yn yr awyr agored.  

Hawliau Plant:   

Erthygl 3: Dylai pob sefydliad sy’n ymwneud â phlant bob amser wneud yr hyn sydd orau i bob plentyn.  

Erthygl 6: Mae gennych yr hawl i fywyd ac i dyfu i fod yn iach.  

Erthygl 27: Eich hawl i safon dda o fywyd.  

Erthygl 28: Eich hawl i ddysgu a mynd i’r ysgol.   

Erthygl 29: Eich hawl i fod y gorau y gallwch fod.  

Erthygl 30: Eich hawl i ddefnyddio eich iaith eich hun.  

Erthygl 31: Eich hawl i ymlacio a chwarae.   

Erthygl 37: Eich hawl i gael eich trin yn deg  

4 diben y Cwricwlwm:  

Mae rhaid i gwricwlwm Ysgol Tremeirchion helpu plant a phobl ifanc i gyflawni’r 4 prif ddiben:  Mae’r 4 prif ddiben 

yn mynd i helpu plant i fod yn:   

 

1. Dysgwyr uchelgeisiol a galluog: Golyga hyn eu bod yn gallu… 

• gosod safonau uchel  

• herio eu hunain  

• mwynhau beth maent yn dysgu 

• ymholgar  

• gallu datrys problemau  

• gallu cyfathrebu'n effeithiol drwy'r Gymraeg a'r Saesneg  

• gallu defnyddio rhif yn effeithiol  

• yn deall sut i ddehongli data  

• yn defnyddio technoleg ddigidol yn greadigol 

• yn ymchwilio a gwerthuso eu canfyddiadau'n feirniadol ac yn barod i ddysgu trwy gydol eu bywyd. 

 

Maent yn golygu hefyd eu bod nhw’n credu ynddyn nhw eu hunain a beth maen nhw’n gallu ei wneud. Er mwyn 



 

 

dod a’r diben hwn yn fyw, creuwyd  Gari Galluog , dyma un o gymeriadau a ddyfeisiwyd gan y disgyblion.   

      

 

2. Mentrus a chreadigol: Golyga hyn eu bod nhw’n gallu…  

 

• cysylltu â chymhwyso gwybodaeth a'u sgiliau i greu syniadau a chynhyrchion newydd 

• meddwl yn greadigol er mwyn ail lunio a datrys problemau 

• adnabod cyfleoedd a manteisio arnynt 

• mentro'n bwyllog 

• arwain a chyfrannu i dîm yn effeithiol 

• mynegi syniadau ac emosiynau drwy gyfryngau gwahanol 

• rhoi eu hegni a'u sgiliau fel y gall eraill elwa ac yn barod i chwarae rhan lawn mewn bywyd a gwaith. 

 

Mae bod yn greadigol yn golygu gallu meddwl am syniadau newydd a’r gallu i gymhwyso hyn yn eu gwaith.   

Cynrychiolir y diben hwn gan Manon Mentrus Creadigol.  Dyma gymeriad arall a ddyfeisiwyd gan y disgyblion er 

mwyn dathlu holl elfennau o’r diben hwn.          

 

   

3. Dinasyddion egwyddorol a gwybodus: Golyga hyn eu bod nhw’n gallu…  

 

• darganfod, gwerthuso a defnyddio tystiolaeth wrth lunio barn 

• trafod materion cyfoes ar sail eu gwybodaeth a'u gwerthoedd 

• ymarfer a deall eu cyfrifoldebau a'u hawliau dynol a democrataidd 

• deall ac ystyried effaith eu gweithredoedd wrth ddewis a gweithredu 

• wybodus am eu diwylliant, eu cymuned, eu cymdeithas a'r byd heddiw ac yn y gorffennol 

• parchu anghenion a hawliau pobl eraill, fel aelod o gymdeithas. 

• dangos eu hymrwymiad i sicrhau cynaladwyedd y blaned ac sy'n barod i fod yn ddinasyddion yng 

Nghymru a'r byd. 

Mae bod yn egwyddorol yn golygu eu bod yn deall am eu hawliau a’u cyfrifoldebau. Eu bod yn cymryd rhan yn eu 

cymuned a deall pa mor bwysig yw gofalu am ein byd.   Dyma Miri Moesol Gwybodus, cymeriad sy’n cyfleu 

rhinweddau’r diben hwn. 

 



 

 

4. Iach a hyderus: Golygu hyn eu bod nhw’n gallu… 

 

• meddu ar werthoedd cryf ac sy'n sefydlu eu credoau moesol ac ysbrydol 

• adeiladu eu lles meddyliol ac emosiynol trwy ddatblygu hyder, gwytnwch ac empathi 

• cymhwyso gwybodaeth am effaith diet ac ymarfer corff ar eu hiechyd corfforol a meddyliol 

• yn gwybod sut i ddod o hyd i'r wybodaeth ar cymorth sydd eu hangen i gadw'n ddiogel ac iach 

• yn cymryd rhan mewn gweithgareddau corfforol 

• yn gwneud penderfyniadau rhesymol yn eu ffordd o fyw ac yn rheoli risg 

• ffurfio perthnasau cadarnhaol yn seiliedig ar ymddiriedaeth a pharch at ei gilydd 

• gwynebu ac yn goresgyn heriau a'r sgiliau a'r wybodaeth sydd eu hangen i ddelio a'u bywyd pob dydd 

• bod mor annibynnol ag y gallen nhw  

• bod yn barod i fyw bywyd cyflawn fel aelodau gwerthfawr o gymdeithas. 

Mae bod yn iach a hyderus yn golygu bod ganddyn nhw feddwl a chorff iach. Maen nhw’n teimlo’n dda amdanyn 

nhw eu hunain ac am beth maen nhw’n ei gredu. I gyfleu’r diben hwn, creuwyd cymeriad o’r enw Iolo Iach hyderus 

gan y plant. 

    

  

 

Y 6 Maes Dysgu a Phrofiad:  

Yn Ysgol Tremeirchion, rydym yn sicrhau bod y disgyblion yn derbyn amryw o brofiadau o fewn holl feysydd dysgu a 

phrofiad y cwricwlwm. 

1. Y Celfyddydau Mynegiannol  

Bydd cyfle i blant a phobl ifanc archwilio’r celfyddydau a dysgu sut i fwynhau a meddwl am gelf pobl eraill. Fe ddylai 

pob disgybl gael cyfle hefyd i fod yn greadigol. Maen nhw’n gallu dysgu’r pethau yma drwy gymysgedd o wahanol 

wersi fel:   

• Celf   

• Dawns   

• Ffilm   

• Drama   

• Cerddoriaeth   

• Cyfryngau digidol (Golyga cyfryngau digidol unrhyw waith celf rydych chi’n ei greu drwy dechnoleg, er enghraifft, 

fideo, recordio sain a gwefannau.   

2. Iechyd a lles 

Bydd y plant yn dysgu sut i edrych ar ôl eu hiechyd.  Golyga hyn: 

• sicrhau bod ein corff yn iach.   

• cadw ein meddwl yn iach.   

• sicrhau perthnasoedd iach gyda phobl.   

• y gallu i wneud penderfyniadau bywyd da.   

 



 

 

Bydd y cwricwlwm hwn yn cynnwys gweithgareddau megis coginio, chwaraeon a gwersi am lesiant. Diffinnir llesiant 

fel unrhyw beth i’w wneud gyda’ch iechyd a’ch hapusrwydd, megis, amseroedd cylch, hyrwyddo wythnosau iechyd 

meddwl cenedlaethol a gwasanaethau er mwyn addysgu a hybu llesiant.   

 

3. Y Dyniaethau   

Bydd plant yn cael cyfle i ddysgu ac i feddwl am y byd er mwyn eu helpu i’w ddeall yn well.  Gall hyn fod drwy 

bynciau fel:   

• Hanes   

• Daearyddiaeth   

• Crefyddau, gwerthoedd a moeseg   

• Busnes   

• Astudiaethau Cymdeithasol   

 

4. Ieithoedd, Llythrennedd a Chyfathrebu   

Bydd y plant yn dysgu a defnyddio gwahanol ieithoedd, gan gynnwys Cymraeg, Saesneg ac ieithoedd modern eraill. 

Ysgol Cymraeg yw Ysgol Tremeirchion felly wrth wraidd gweledigaeth yr ysgol mae'r iaith Gymraeg. Rydym yn ei 

hyrwyddo ymhob elfen o fywyd a gwaith yr ysgol. Mae’r disgyblion yn gadael yr ysgol yn ddisgyblion dwyieithog 

hyderus. 

 

5. Mathemateg a Rhifedd   

Bydd y plant yn dysgu i ddeall a defnyddio rhifau. Mae defnyddio rhifau mewn bywyd bob dydd yn cael ei alw yn 

rhifedd. Fe fydd dysgu am fathemateg a rhifedd yn golygu:  

  

•     deall sut mae rhifau’n gweithio.  

• datrys problemau gyda rhifau. 

▪     deall sut mae symbolau’n gallu cael eu defnyddio a beth maen nhw’n feddwl.  

▪     deall sut i fesur pethau a gweithio gyda gwahanol siapiau.   

▪     deall sut i gasglu gwybodaeth gan ddefnyddio’r wybodaeth yma i wneud penderfyniadau.  

  

6. Gwyddoniaeth a Thechnoleg   

Bydd y plant yn ymgorffori bioleg, cemeg, ffiseg, cyfrifiadureg a dylunio technoleg. 

 

Themâu Trawsgwricwlaidd a Sgiliau ar gyfer y Cwricwlwm Cyfan: 

Mae sgiliau Cymhwysedd Digidol, Rhifedd a Llythrennedd yn fandadol i alluogi'r dysgwyr i wireddu'r pedwar diben. 

Mae'r tri sgil trawsgwricwlaidd mandadol hyn wedi'u gwireddu a'u datblygu ar draws pob maes dysgu a phrofiad, i 

alluogi dysgwyr i gael mynediad i'r cwricwlwm cyfan. 

Wrth esblygu Cwricwlwm i Gymru, mae arbrofi ac arloesi’n bwysig iawn i ni a byddwn yn cydweithio’n agos o fewn yr 

ysgol ac ar draws y clwstwr er mwyn sicrhau profiadau dysgu a’r addysgu gorau y gallwn ei gynnig i’n dysgwyr. 

 

Sut bydd modd cyflawni’r uchod?  

Yn gyntaf, bydd yr athrawon yn cynllunio’n ofalus yn erbyn themâu sydd yn galluogi’r ysgol i gyrraedd cydbwysedd o 

ran y chwe maes dysgu a phrofiad. Yn Ysgol Tremeirchion, rhoddir pwyslais ar ddatblygu a chyfoethogi medrau Iaith, 

Mathemateg a sgiliau TGCh y disgyblion er mwyn iddyn nhw gymhwyso'r medrau hyn yn hyderus yn drawsgwricwlaidd 

yn y chwe maes dysgu a phrofiad. Wrth ystyried Dyniaethau, Iechyd a Lles, Gwyddoniaeth a Thechnoleg a Chelfyddydau 

Mynegiannol bydd hi’n bosib ddewis thema gyda thuedd tuag at faes dysgu a phrofiad arbennig e.e. Dyniaethau wrth 

astudio thema ‘Gemau Olympaidd’  ‘60au’ neu Wyddoniaeth a Thechnoleg wrth astudio ‘Bwyd’ Dŵr’ ayyb. Bydd llais 

y disgybl yn allweddol yn y broses gynllunio. 

Llais y Disgybl:  

Wrth gynllunio themâu trawsgwricwlaidd, bydd mewnbwn y disgyblion wrth wraidd y cynllunio a’r addysgu a dysgu. 



 

 

O ganlyniad, ein gobaith yw bydd y disgyblion yn cymryd perchnogaeth o’r gweithgareddau a’u dysgu eu hunain.  

 

Cadw'r Polisi yn Gyfoes: 

Polisi sy’n diwygio’n gyson yw’r polisi hwn, mae’n hanfodol caniatáu addasu a newid er mwyn gwir fanteisio ar 

hyblygrwydd y Cwricwlwm newydd. Mi fydd gwaith ymchwil yr ysgol a thu hwnt yn ychwanegu at brofiadau 

athrawon a disgyblion. Rydym yn cymell ein hathrawon i fod yn arloesol drwy gymryd risg a chynnig profiadau 

newydd er mwyn cyffroi a diwygio'r addysgeg.  

 

Llofnod y Pennaeth:  _________________________________    Dyddiad: ____________  

Llofnod y Cadeirydd _________________________________    Dyddiad: ____________  

 

Adolygiad: 

 
 

 


